
GOUVÈNÈ CUOMO ANONSE $22.6 MILYON POU AMELYORE 1,166 KAY EPI 

OGMANTE OPÒTINITE POU VIN PWOPRIYETÈ  
 

Anons ki Te fèt nan Lojman Rochester, nan Konferans Devlopman Kominotè ak 
Relijye pou Ankouraje plis Lojman, pou Ogmante Aksè a Sèvis epi pou revitalize 

Katye nan tout Finger Lakes 

 
Gouvènè Andrew M. Cuomo te anonse jodia ke yo te bay $22.6 milyon kòm sibvansyon 
pou òganizasyon a bi non likratif epi pou minisipalite yo toupatou nan eta a pou 
reyabilite, repare ak amelyore 1,166 kay epi ofri nouvo opòtinite pou vin pwopriyetè kay. 
Anons sa a te fèt pandan Konferans Kominotè ak Relijye sou Devlopman Lojman nan 
Rochester Eta New York la. Konferans la se youn nan yon seri reyinyon ak atelye 
travay ki fèt pou yo pote ekspètiz ajans leta ak resous dirèkteman bay rejyon yo, asiste 
debitan lokal yo ak patnè devlopman nan kreye lojman abòdab, founi sèvis sosyal, ak fè 
kominote anba lavil yo reviv. 
 
“Eta a mete deyò apeprè $ 23 milyon pou amelyore kay epi fè New York vin yon pi bon 
kote pou moun viv, espesyalman pou kèk nan sitwayen nou yo ki pi frajil,” Gouvènè 
Cuomo te deklare. “Eta New York la vle ede bati kominote ki pi djanm, pi dinamik soti 
depi anba rive anlè, e mwen fyè pou mwen asosye ak gouvènman lokal yo, lidè 
kominotè ak sektè ki a bi non likratif dekwa pou fè sa rive.” 
 
An konfòmite ak angajman Gouvènè Cuomo pou amelyore opòtinite pou lojman abòdab 
epi pou fè katye yo reviv, sa ki bay jodia pote resous pou fè reparasyon ak amelyore 
kay moun ki aje yo, Veteran yo, moun ki resevwa Medicaid, moun ki gen andikap, ak 
fanmi yo ki gen revni ki ba. Anplis de sa, finansman an pral ede moun kap achte kaya k 
premye vèsman oswa depans pou achte kay, ansanm ak achte epi repare kay vid. Yo 
bay finansman yo atravè yon varyete pwogram ke New York State Home and 
Community Renewal bay. Plis enfòmasyon disponib nan 
http://www.nyshcr.org/Funding/Awards/.  
 
Konferans jodia, ki te fèt nan Sant Konvansyon Rochester Riverside lan, te òganize 
ansanm ak HCR, Biwo Sèvis Devlopman Kominotè relijye Gouvènè a epi Inite 
Koòdinasyon a bi non likratif Gouvènè a. Reprezantan ki soti nan divès ajans eta a, epi 
ki gen ladan Biwo pou Sante Mantal, Biwo Asistans Tanporè pou Moun ki gen Andikap, 

Depatman Sante, ak Devlopment Empire State yo te prezan tou. 
 
Moun ki pa reprezantan leta tankou devlopè pou lojman, òganizasyon a bi non likratif 
epi òganizasyon relijye, epi ansanm gwoup la konsantre sou yon kalite pwoblèm ki gen 
ladan pwosesis aplikasyon pou opòtinite devlopman pou lojman, solisyon pou 
pwopriyete ki pa egziste, renovasyon, fason pou elaji sèvis kominotè ak resous, ak lòt 
fason pou ogmante an jeneral jan pou vin pwopwietè kay.  
 
Senatè Joseph Robach te deklare, “Konferans sa a se yon lòt egzanp ankò de 
angajman Gouvènè Cuomo nan amelyore lavi moun nan New York tout kote nan Eta a. 
Pwoblèm nou yo se pa kèk konsèp abstrè pou li. Ekip li a isit yo te nan kominote a 
ansanm avèk nou.” 
 
Dirijan Majorite Asanble Joe Morelle te deklare, “Sa se yon gwo opòtinite pou nou, 
kòm ofisyèl eli ak lidè kominote a, pou reyini ansanm pou amelyorasyon lavi rezidan yo 
nan New York. Mwen ta renmen remèsye Gouvènè a pou angajman li nan amelyore 
lavi moun nan New York, epi pou travay ekip li a sou pwoblèm enpòtan tankou sa a.” 
 
Majistra Rochester Lovely Warren te deklare, “Mwen remèsye Gouvènè Cuomo pou 
tèt li kontinye envesti tan, enèji, ak resous nan Rochester. Nan angaje kominote djanm 
Rochester ki gen patnè a bi non likratif ak patnè relijye nan jwenn aksè a resous leta, 
tout moun ki la jodia ap demontre yon angajman pou amelyore kalite lavi nan vil la 
ansanm ak ede rezidan yo jwenn yon kay.” 
 
Komisyonè New York State Homes and Community Renewal Jak S. Rubin te 
deklare, “Gouvènè Cuomo angaje nan kreye ak konsève lojman abòdab atravè 
kolaborasyon debaz ki solid. Li te konvoke ajans nan Rochester jounen jodia pou 
aprann kijan nou ka ede epi ankouraje òganizasyon a bi non likratif ak òganizasyon 
relijye yo pou travay men-nan-men ak gouvènman eta pou satisfè objektif yo. Nan pote 
enfòmasyon ak zouti dirèkteman bay patnè nou yo, nou pèmèt yo amelyore pi byen 
kalite lavi nan New York.” 
 
Direktè Egzekitif Biwo Sèvis Devlopman Kominotè Relijye Gouvènè a, Karim 
Camara te deklare, “Óganizasyon relijye yo se patnè enpòtan nan bay kominote yo 
edikasyon, sante, ak sèvis sosyal, espesyalman moun yo ki plis nan bezwen. Gouvènè 
a angaje nan ede moun ki pa te kapab benefisye avantaj sosyete a. Pandan ke gen kèk 
moun kapab wè plan, brik ak beton, li wè moun yo ki va gen yon vi san danje, konfòtab 
epi plen diyite nan chak nouvo kay. Sa se pi bon sèvis piblik lan.” 
 
Kowòdonatè Ant ajans nan Eta New York pou Òganizasyon a bi non likratif Fran 
Barrett di konsa, “Eta New York la gen pi gwo sektè a bi non likratif la nan peyi a epi 
òganizasyon sa yo chanje lavi dè milyon moun New York. Nan finansman ki bay la 
Gouvènè a te anonse jodia, 53 nan 81- $ 10 milyon bay travay òganizasyon a bi non 
likratif sipò. Gouvènè Cuomo te fè Inogirasyon Inite Kowòdinasyon a bi non likratif la 
ane dènye pou ede sektè a bi non likratif eta a satisfè objektif yo pou bay rezidan New 
York yo nivo sèvis ki pi wo. Mwen fyè pou mwen nan Rochester jodia epi mwen pa 

kapab tann pou mwen vwayaje nan tout eta a pou pote resous yo dirèkteman bay 
òganizasyon a bi non likratif yo ak kominote yap sèvi yo.”  
 
Komisyonè Biwo Eta New York pou Asistans Tanporè ak Moun ki gen Andikap 
Samyèl D. Roberts te deklare: “Depi lontan, Gouvènè Cuomo se yon lidè nan 
devlopman pwogram pou sipòte lojman epi mete yon fen nan sitiyasyon moun sanzabri, 
sitou Veteran yo. Lojman ak konferans devlopman sa yo, ansanm ak resous yo ki 
anonse jodia pral fè anpil bagay tankou bay devlopè lokal yo, òganizasyon a bi non 
likratif ak òganizasyon debaz yo plis jarèt pou satisfè bezwen moun New York ki 
sanzabri epi ede moun ki vilnerab yo kenbe kay yo.” 

